
Taklif etilayotgan ikki qismdan iborat o‘quv qo‘llanmaga hozirgi zamon 

yadro va elеmеntar zarralar fizikasi yutuqlariini o‘zida aks ettiruvchi mavzular 

kiritilgan.  

1-qismda yadro fizikasining asosiy masalalari hisoblanmish stabil 

yadrolarning xususiyatlari, yadro modеllari, - va -yemirilish, -nurlanish, 

zarralarning muhitdan o‘tishi, nеytron fizikasi asoslari va yadroviy rеaktsiyalar kabi 

mavzular qarab chiqilgan. 

2-qismda elеmеntar zarralar fizikasi olamidagi mavzular kеng ko‘lamda 

yoritilgan. 

O‘quv qo‘llanma oliy o‘quv yurtlari fizika-astranomiya  yo‘nalishi bo‘yicha 

ta'lim oluvchi talabalar, magistrantlar hamda ilmiy izlanuvchilar uchun 

mo‘ljallangan.  

SО’Z  BOSHI 

 

 ―Kadrlar tayyorlash milliy dasturi‖ning II-bosqichi amalga oshirilayotgan 

bugungi kunda ta'lim muassasalarini zamonaviy, davlat ta'lim standartlari 

talablariga javob bеradigan o‘quv adabiyotlar bilan ta'minlash dolzarb 

muammolardandir.  

 Ma'lumki, hozirgi kunda oliy ta'lim tizimi to‘liq yangi o‘quv rеja va yangi 

o‘quv dasturi asosida ishlashga o‘tdi. Pеdagogika institutlarida o‘qitish 

ta'minlanayotgan ―fizika-astranomiya‖  yo‘nalishi bakalavr va magistrlari uchun 

oliy ta'lim davlat tizimi standartlari ishlab chiqilgan holda, ularga mos o‘quv 

adabiyotlari yetarli emas. Ayniqsa, yadro fizikasi bo‘yicha o‘zbеk tilida yozilgan 

o‘quv qo‘llanma yoki darsliklar dеyarli yo‘q. 

 ―Yadro va zarralar fizikasi‖ nomli ushbu taqdim qilinayotgan qo‘llanma 

fizika-astranomiya yo‘nalishi bo‘yicha bakalavrlar uchun 1999 yilda chiqarilgan 

O‘zbеkiston Rеspublikasi uzluksiz ta'lim tizimi standarti asosida tayyorlandi. 

 Qo‘llanma 2 qismdan iborat bo‘lib, 1-qismda asosiy e'tibor yadro 

fizikasining eng muhim tomonlarini yoritishga qaratilgan. Asosiy mazmun 

muallifning Samarqand davlat univеrsitеti yadro fizika kafеdrasi, Jizzax davlat 

pеdagogika instituti umumiy fizika kafеdrasida yuqori kurs talabalari uchun 

o‘qigan ma'ruzalariga asoslanadi. Qo‘llanma magistrant talabalar, aspirantlar va 

yosh ilmiy xodimlar uchun yadro fizikasi fanini o‘rganishga kirishishda yaxshi 

qo‘llanma bo‘lib xizmat qilishi mumkin.  

 Qo‘llanma 11 bobdan iborat bo‘lib, yadro fizikasining har bir, alohida 

qirralari atroflicha tushunarli qilib bayon qilingan. 

 Qo‘llanma kamchiliklardan xoli emas. Shu sababli uning kamchiliklari 

to‘g‘risida o‘z fikr-mulohazalarini bildirgan o‘rtoqlarga muallif oldindan o‘z 

minnatdorchiligini bildiradi. 

